
ESTRATEXIAS DE ANIMACIÓN Á LECTURA VERDADE CARE SANTOS



OBXECTIVOS XERAIS

* Promover o hábito da lectura.
* Desenvolver a expresión oral e escrita.
* Fomentar a capacidade crítica.
* Potenciar o gusto pola estética.
* Fomentar a empatía.
* Potenciar as habilidades sociais necesarias para traballar en grupo.

ORIENTACIÓNS
As actividades propostas poden traballarse en distintos graos de detalle en función 
dos intereses do grupo, ou do profesor, e están baseadas nas rutinas de pensamento.

As rutinas de pensamento son estruturas coas que os alumnos  _dunha maneira 
individual ou colectiva_ inician, discuten e xestionan o seu pensamento á vez que 
descobren modelos de conduta que permiten utilizar a mente para xerar 
pensamentos, reflexionar e razoar.  

A lectura desta novela pode dar pé ao traballo de aspectos como:

        v A adolescencia.

        v O amor.

                    v A tolerancia cara á diversidade. 

        v A solidariedade.

A maioría das actividades propostas están pensadas 
para traballar en grupos reducidos ou con todo o grupo-clase. 
Por iso, consideramos importante que o profesor tente 
promover un bo clima na aula onde se respire confianza 
e respecto por todas as opinións expostas polos alumnos.

(Antes da lectura): «PALABRA, IDEA, FRASE»

A partir do texto que serve como introdución do libro, pódeselles pedir aos alumnos que:

1.  De maneira individual, lean o texto, seleccionando posteriormente unha palabra que chame 

     a súa atención, unha idea que sexa significativa para el e unha frase que lle axudase a entender    

     o texto. Na aula colgaranse tres cartolinas de cores diferentes cos títulos: palabra, idea, frase.

     Os alumnos poderán escribir o que seleccionaron do texto nos papeis que pegarán na cartolina  

     correspondente; desta forma farán visible o seu pensamento e poderán comprobar a diversidade   

     de conceptos que se extraeron do texto.

2. En grupo: farán unha posta en común das palabras, ideas e frases explicando cada persoa por  

     que as elixiu.

3. A partir das respostas obtidas, e coa axuda dos alumnos, responderán:

    * Que temas hai en común?

          * Que interpretacións ou predicións poden extraer do texto?

    * Que aspectos do texto esqueceron na discusión do grupo? Por que?

4. Por último, reflexionarán sobre a súa nova comprensión e sobre o que lles proporcionou  

     a utilización desta rutina para a súa aprendizaxe.

ACTIVIDADE 1:

OBXECTIVOS XERAIS

* Promover o hábito da lectura.
* Fomentar a capacidade crítica.
* Desenvolver a expresión oral e escrita.

ACTIVIDADE

A rutina «palabra, idea, frase» ten como finalidade capturar aquelas ideas principais dun determi-
nado texto e buscar o significado desde distintos puntos de vista.

O profesor/a terá que dispoñer de cartolinas de distintas cores para desenvolver esta actividade.

ORIENTACIÓNS

(Antes da lectura): «POMBAS» (DEZ DÚAS VECES):

Esta rutina consiste en observar a imaxe durante 30 segundos para despois elaborar unha lista de 

dez palabras ou frases sobre ela, ou o que esta lles suxire. Esta lista elaborarase de modo individual.

Despois faise unha posta en común co resto de compañeiros e compañeiras e elabórase de novo, 

de modo grupal, unha lista de dez elementos en función do que escoitaron os seus compañeiros 

na posta en común e que crean importante destacar.

ACTIVIDADE 2:

OBXECTIVOS XERAIS

* Desenvolver a capacidade de observación.
* Fomentar a expresión oral.
* Potenciar as habilidades sociais necesarias para traballar en grupo.

ACTIVIDADE

O profesor/a debe permitir a observación da imaxe sen interrupcións, indicándolles aos alumnos 

que el cronometrará o tempo.

Pódese cambiar o modo de traballar esta rutina en función do grupo clase. Pódese traballar con 

toda a clase, en pequenos grupos ou individualmente.

ORIENTACIÓNS

(Durante a lectura): «3, 2, 1, PONTE» 

Na novela faise referencia ao movemento okupa e o seu estilo de vida. Nesta actividade proponse 

que os alumnos reflexionen sobre as súas ideas, pensamentos e dúbidas sobre o tema do movemen-

to okupa e que os conecten cos seus pensamentos novos sobre o tema. 

O obxectivo é crear unha «ponte» entre as ideas previas e as ideas novas despois de informarse 

sobre este movemento.

Esta rutina será introducida facendo que os estudantes realicen a técnica de traballo do 3, 2, 1 (3 

pensamentos, 2 preguntas e 1 analoxía) o traballo realizarase individualmente e por escrito, cumpri-

mentando o gráfico seguinte:

ACTIVIDADE 3:

OBXECTIVOS XERAIS

* Reflexionar sobre o pensamento inicial.
* Fomentar a capacidade crítica.
* Desenvolver as estratexias de procura de información.
* Tomar conciencia doutras realidades sociais.

ACTIVIDADE

RESPOSTAS INICIAIS

3, 2, 1, PONTE

3. Ideas

2. Preguntas

1. Metáfora

Primeiro completarase a parte esquerda sobre as ideas, preguntas e metáforas que teñen, inicialmen-

te, sobre o movemento okupa.

Os alumnos empezarán a traballar o tema buscando información sobre este movemento lendo algún arti-

go, vendo un vídeo etc. Tras a experiencia, completarán outro 3, 2, 1 coas súas impresións finais. 

Finalmente, elaborarán as súas conclusións comparando ambas as columnas. Despois pódese xerar 

unha posta en común dos pensamentos iniciais e novos explicándolles aos seus compañeiros como e 

por que cambiou o seu pensamento.

ACTIVIDADE 3:

ACTIVIDADE

É importante que a información nova provoque situacións nos alumnos que lles axuden a expoñer 

novos modos de ver e interpretar as cousas. 

Temos que deixar claro en todo momento que o seu pensamento inicial non é correcto ou incorrecto: é 

só un punto de partida. As novas experiencias conducen o noso pensamento cara a novas conclusións.

ORIENTACIÓNS

RESPOSTAS FINAIS

2. Preguntas 1. Metáfora3. Ideas

CONCLUSIÓNS

(Despois da lectura): «DORAEMON»

Propoñeráselles aos alumnos, por grupos, ver distintos capítulos da serie de animación Doraemon.

Posteriormente pediráselles aos alumnos e alumnas que:

0 Elaboren unha lista onde apunten as ideas iniciais, asociadas cos valores, a cultura,  

      a sociedade, os costumes etc., que lles veñan á mente relacionadas co que viron.

0 Vanse clasificando as ideas con todo o grupo e elabórase un mural onde se colocan máis  

      preto ou lonxe do centro en función da importancia que teñan.

0 Relaciónanse as ideas mediante liñas de conexión entre as que teñen algo en común.

0 Engádense ideas que se esqueceron ou non se tiveron en conta e elabórase un mapa 

     final que reúna todas as ideas que saíron.

ACTIVIDADE 4:

OBXECTIVOS XERAIS

* Potenciar a expresión oral e a capacidade argumentativa.
* Fomentar a capacidade crítica.
* Potenciar o gusto pola estética.

ACTIVIDADE

Os capítulos para ver poden ser escollidos previamente polo profesor/a ou ben pódese propoñer que 

cada grupo escolla o capítulo co que quere traballar.

O profesor/a deberá de ter preparado o material necesario para elaborar o mapa conceptual (carto-

linas, rotuladores de cores etc.).

Ao terminar o mapa, se o profesor/a o cre conveniente, podería iniciarse unha breve charla a modo 

de resumo.

ORIENTACIÓNS

(Despois da lectura): «TITULARES»

Ao finalizar a lectura do libro, pídeselles aos alumnos que escriban un titular que resuma a esencia da 

novela.

Durante a posta en común créase unha lista de «titulares» para que todos os alumnos poidan visualiza-

los e reflexionar sobre eles. 

Ao final pregúntaselles sobre como cambiou o seu titular tras a posta en común e en que difire o titular 

final do que propuxeran. 

ACTIVIDADE 5:

OBXECTIVOS XERAIS

* Desenvolver a capacidade de síntese.
* Fomentar a capacidade de reflexión e escoita.
* Potenciar a empatía.
* Desenvolver a expresión oral.

ACTIVIDADE

Unha proposta tamén podería ser elaborar un mural na aula con todos os titulares propostos polos alumnos.

ORIENTACIÓNS

